
— 89 —


Da scolâo sempre gh’andava
A stûdiameghe a lezion.

Gh’è ûn romantico boschetto,

Che de Ninfe o l’è ciammôu,

Da-e personn-e malinconiche

Tûtto o giorno frequentôu.
De lasciû se vedde Zena,
E barchette andâ pe-o mâ,
E carrozze e diliggense
Zû pe-a stradda camminâ.

Arbissêua l’è lì de sotto

E-o Pâxasso là inderrê,

Lasciû i bricchi de l’Armetta

Che s’innalsan finn-a a-o çé.
Là vixin gh’è quello bricco
Fra-e donnette rinnomôu,
Dove o diao rabella e anime,
Che son neigre da-o peccôu.

Quando e vêgie, dando a rucca

Në sejann-e de l’inverno,

A-i figgiêu che gh’an d’intorno

Contan föe, parlan d’inferno.
De folletti, de fantaxime,
Spirti e röba indiavolâ,
Che fan credde che là ä nêutte
Se ghe sente arrûbattâ.

Quando mêue quarche avaron,

Dixe a föa, che incaddennôu

Lazzû a diao ä nêutte ö porta

Pe castigo do peccôu....
Me sovvegne ch’ea gardetto,
E ûnn-a seja mae besava,
Presso a-o fêugo (ch’êa d’inverno),
Tante cöse a me contâva.

Doppo a föa da gatta möa

N’âtra föa a l’ha incommensôu,

D’ûnn-a stria che a l’abitava

Proprio là a-o bricco sciappôu;













[image: ]

[image: ]

Estræto da "https://lij.wikisource.org/w/index.php?title=Pagina:Noberasco.Antologia.1930.pdf/87&oldid=45393"


				
			

			
			

		
		
		  
  	
  		 
 
  		
  				Ùrtima modìfica a-i 25 fre 2024, a-e ôe 13:56
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 25 fre 2024 a-e 13:56.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








